
11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 2083 21-06-2024 - ൽ മറുപടിയ്ക്

ക്രമസമാധാന പരിപാലനം

ചോദ്യം ഉത്തരം

ശ്രീ. സി. എച്ച്. കുഞ്ഞമ്പു
ശ്രീ. പിണറായി വിജയൻ

(മുഖ്യമന്ത്രി)

(എ)

ക്രമസമാധാന പരിപാലനത്തില്‍ ഏറ്റവും മികച്ച
സംസ്ഥാനമായി കേരളം
തെരഞ്ഞെടുക്കപ്പെട്ടിട്ടുണ്ടോയെന്ന് വ്യക്തമാക്കുമോ;

(എ) ക്രമസമാധാന പാലനത്തിന് ദേശീയ തലത്തിൽ

പ്രത്യേകം അവാർഡുകൾ ഏർപ്പെടുത്തിയിട്ടില്ല.
ഇന്ത്യൻ പോലീസ് ഫൗണ്ടേഷൻ നടത്തിയ സർവ്വേ
പ്രകാരം അഴിമതിയില്ലാത്ത പോലീസ് സേനയെന്ന
ബഹുമതി കേരള പോലീസിന് ലഭിച്ചിട്ടുണ്ട്.
സംസ്ഥാനത്ത് മെച്ചപ്പെട്ട ക്രമസമാധാന

നിലയുള്ളതുകൊണ്ടാണ് ഇത്തരം സർവ്വേകളിൽ

കേരളത്തിന് മികച്ച സ്ഥാനം നേടാൻ സാധിക്കുന്നത്.

(ബി)
നാഷണല്‍ ക്രൈം ബ്യൂറോയുടെ കണക്കനുസരിച്ച്
ഓരോ സംസ്ഥാനത്തെയും കുറ്റകൃത്യങ്ങളുടെ വിവരം
നല്‍കാമോ;

(ബി) നാഷണൽ ക്രൈം ബ്യൂറോയുടെ കണക്കനുസരിച്ച്
ഓരോ സംസ്ഥാനത്തെയും കുറ്റകൃത്യങ്ങളുടെ വിവരം
(2020-2022) ഇതോടൊപ്പം അനുബന്ധമായി

ഉൾക്കൊള്ളിക്കുന്നു.

(സി) സംസ്ഥാനത്ത് ഗുണ്ടകളെ നിയന്ത്രിക്കുന്നതിന് എന്ത്
നടപടിയാണ് സ്വീകരിച്ചിട്ടുളളത്; വിശദമാക്കാമോ;

(സി) ഗുണ്ടകളെയും സാമൂഹ്യ വിരുദ്ധരെയും അമർച്ച
ചെയ്യുന്നതിനും പൊതുസമാധാന സുരക്ഷ

ഉറപ്പുവരുത്തുന്നതിനായും കുറ്റവാളികൾക്കെതിരെ

കർശന നടപടികൾ സ്വീകരിക്കുന്നതിനായും

ഓപ്പറേഷൻ ആഗ് സ്പെഷ്യൽ ഡ്രൈവ്

നടത്തിയിട്ടുണ്ട്. കൂടാതെ മയക്കുമരുന്ന് വിപണനം
തടയുന്നതിനായി ഓപ്പറേഷൻ ഡി-ഹണ്ട് എന്ന
പേരിലും സ്പെഷ്യൽ ഡ്രൈവ് നടത്തിയിട്ടുണ്ട്.

സംസ്ഥാനത്ത് ഗുണ്ടകളെയും സാമൂഹ്യ വിരുദ്ധരേയും
അമർച്ച ചെയ്യുന്നതിനും അവർക്കെതിരെ

കാര്യക്ഷമമായ നടപടികൾ സ്വീകരിക്കുന്നതിനുമായി
ഓപ്പറേഷൻ കാവൽ എന്ന പേരിൽ ഒരു പദ്ധതി
എല്ലാ ജില്ലകളിലും ആരംഭിച്ചിട്ടുണ്ട്. ഇതു പ്രകാരം
ഓരോ പോലീസ് സ്റ്റേഷൻ പരിധിയിലും ഗുണ്ടാ-
സാമൂഹ്യവിരുദ്ധ പ്രവർത്തനങ്ങളിൽ

ഏർപ്പെട്ടുവരുന്നവരെ കണ്ടെത്തി

സമയബന്ധിതമായി അവർക്കെതിരെ കാപ്പാ നിയമം
ഉൾപ്പെടെയുള്ള കരുതൽ നടപടികളും മറ്റ് നിയമ
നടപടികളും സ്വീകരിച്ചു വരുന്നു.

സംസ്ഥാനത്ത് ഗുണ്ടകൾ, മയക്കുമരുന്ന് സംഘങ്ങൾ
തുടങ്ങിയവരുടെ സംഘടിത പ്രവർത്തനങ്ങൾ

ഉന്മൂലനം ചെയ്യുന്നതിനായി 16.12.2021 - ലെ
സംസ്ഥാന പോലീസ് മേധാവിയുടെ സർക്കുലർ
നം.34/2021/PHQ ഉത്തരവ് പ്രകാരം എല്ലാ

പോലീസ് ജില്ലകളിലെയും പോലീസ് മോധാവിമാരുടെ
മേൽനോട്ടത്തിൽ Special Action Group against
Organised Crimes (SAGOC) രൂപീകരിച്ചിട്ടുണ്ട്.
പ്രസ്തുത ഉത്തരവ് പ്രകാരം ഓരോ പോലീസ്

സ്റ്റേഷനുകളിലും Anti-Organised Crimes Cell
(AOCC) ആരംഭിക്കുവാനും നിർദ്ദേശം

നൽകിയിട്ടുണ്ട്. ആയത് പ്രകാരം സ്റ്റേഷൻ ഹൗസ്
ഓഫീസറുടെ നേതൃത്വത്തിൽ 2 പോലീസ്

ഉദ്യോഗസ്ഥർ ഉൾക്കൊള്ളുന്ന പ്രസ്തുത AOCC
അതാത് സ്റ്റേഷൻ പരിധിയിലെ ഗുണ്ടകളെയും

അവരുടെ പ്രവർത്തനങ്ങളെയും സസൂക്ഷ്മം

നിരീക്ഷിക്കുകയും ആവശ്യമായ നിയമ നടപടികൾ
കുറ്റവാളികൾക്കെതിരെ സ്വീകരിക്കുകയും

ചെയ്യുന്നുണ്ട്. കൂടാതെ എല്ലാ സ്റ്റേഷൻ ഹൗസ്
ഓഫീസർമാരും അവരവരുടെ സ്‌റ്റേഷൻ
പരിധിയിൽ നടക്കുന്ന നിയമ വിരുദ്ധ

പ്രവർത്തനങ്ങളെ ഇല്ലാതാക്കുന്നതിന് സദാ

ജാഗരൂകരായിരിക്കുവാനും കൃത്യമായ പട്രോളിംഗ്
നടത്തി ആവശ്യമായ മേൽ നടപടികൾ

സ്വീകരിക്കുവാനും നിർദ്ദേശം നൽകിയിട്ടുണ്ട്.

(ഡി) സംസ്ഥാനത്ത് മയക്കുമരുന്ന് ഉപയോഗം
തടയുന്നതിന് പോലീസ് എന്തൊക്കെ നടപടികളാണ്
സ്വീകരിച്ചുട്ടള്ളതെന്ന് വ്യക്തമാക്കുമോ?

(ഡി) മയക്കുമരുന്ന് ഉപയോഗവും വിതരണവും

തടയുന്നതിനായി ഓപ്പറേഷൻ ആഗ് മുഖേന

സ്പെഷൽ ഡ്രൈവ് നടത്തിയിട്ടുണ്ട്. ലഹരി മാഫിയ
സംഘങ്ങളെ അമർച്ച ചെയ്യുവാനും ലഹരി കടത്ത്

തടയുന്നതിനുമായി ജില്ലാ പോലീസ് മേധാവിമാരുടെ
കീഴിൽ DANSAF രൂപീകരിച്ച് റെയിൽവേ സ്‌റ്റേഷൻ
കേന്ദ്രീകരിച്ച് ട്രെയിനുകളിലും, പ്രധാന ബസ്സ് സ്റ്റാന്റ്/
സ്റ്റോപ്പുകൾ, ചെക്ക്പോസ്റ്റുകൾ എന്നിവിടങ്ങളിലും
പരിശോധനകളും റെയ്‌ഡുകളും നടത്തിവരുന്നുണ്ട്.
14.05.2024 -ലെ സംസ്ഥാന സർക്കാരിന്റെ

വിജ്ഞാപനം എസ്.ആർ.ഒ നം.434/2024 പ്രകാരം
DANSAF ലുള്ള സബ് ഇൻസ്പെക്‌ടർ റാങ്കിന്
മുകളിലുള്ള ഉദ്യോഗസ്ഥർക്കും ജില്ലകളിലെ

നാർക്കോട്ടിക് സെല്ലിലെയും സി ബ്രാഞ്ചിലെയും
പോലീസ് ഇൻസ്പെക്ടർക്കും ഡി.വൈ.എസ്.പിക്കും
NDPS ആക്ടിലെ സെക്ഷൻ 42, 67 പ്രകാരമുള്ള
അധികാരം നൽകിയിട്ടുണ്ട്. 9995966666
(യോദ്ധാവ്) എന്ന ഫോൺ നമ്പറിലൂടെ നേരിട്ട്
പൊതു ജനങ്ങൾക്ക് ലഹരിയുടെ ഉപയോഗം,
വിൽപ്പന എന്നിവയെ സംബന്ധിച്ചുള്ള പരാതി
നൽകാവുന്നതാണ്. ഇക്കാര്യത്തിൽ ജനമൈത്രി

പോലീസിനെ ഉപയോഗിച്ച് ശക്തമായ

ബോധവത്കരണവും നടത്തി വരുന്നുണ്ട്. സ്ഥിരമായി

ലഹരി കേസ്സുകളിൽ ഉൾപ്പെടുന്ന

കുറ്റവാളികൾക്കെതിരെ Prevention of Illicit
Trafficking in NDPS Act 1988 (PIT NDPS)
നടപടി സ്വീകരിച്ചുവരുന്നുണ്ട്. മയക്കുമരുന്ന്

ഉപയോഗവും വിതരണവും തടയുന്നതിനായി

കോളേജുകൾ, സ്കൂളുകൾ, യുവജനക്ലബ്ബുകൾ എന്നീ
സ്ഥാപനങ്ങൾ കേന്ദ്രീകരിച്ച് ജനമൈത്രി

പോലീസിന്റെ സഹയത്തോടെ ബോധവൽക്കരണ
ക്ലാസ്സുകൾ നടത്തിവരുന്നു.

സെക്ഷൻ ഓഫീസർ

